
Dasharupa-Gitika (Song for Ten Forms of God)

த³ஶரூப-கீ³திகா

ௐ ஜய ஜய த³ஶரூப ஹரே !

நமோऽஸ்து தே த³ஶரூப ஹரே !

த⁴ர்ம-ஸம்ஸ்தா²பநார்த²ம் பு⁴வி தே
சகாஸ்தி சக்ரம் ஸ்வஸ்தி கரே,
நிரஸ்த-ஸமஸ்த-ஶுபே⁴தரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ (த்⁴ருவம்)॥
ராக்ஷஸ-ஶங்க²-விநாஶீ ப⁴க³வாந்,
ரக்ஷஸி தா⁴து-ர்வேதா³ந் ஸர்வாந் ।
மீந-ஶரீரோ ரமஸே ஶ்ரீமாந்,
ப்ரலயே வலயித-ஜலதி⁴-ப⁴ரே ।
மஹதி நிரவதௌ⁴ ஸுது³ஸ்தரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 1॥
அம்பு³நிதௌ⁴ ஸுர-தா³நவ-நிஹிதம்,
மந்த³ரமத்³ரிம் வஹஸி ஸுவிஹிதம் ।
கூர்மராஜ ! தவ கர்ம ஜந-ஹிதம்,
காயே கலிதே ஸலிலசரே ।
ப்ரஸந்ந-கிந்நர-நாக³-நரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 2॥
ஸுரக்ஷிதா ஸ்யாத் ஸர்ஜந-ஸரணீ,
அகா³த⁴-நீரதி⁴-மக்³நா த⁴ரணீ ।
ஶரணம் ப⁴வதோ லப⁴தே வரணீ,
ஸுகரம் ஶூகர-ரத³-ஶிக²ரே ।

த³ஶரூப-கீ³திகா

ஸமர்சிதே த்⁴ரு’த-சராசரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 3॥
ப்ரஹ்லாத³-மநோஹ்லாத³நகாரீ,
ஹிரண்யகஶிபோ-ர்ஹ்ரு’த³ய-விதா³ரீ ।
ப⁴க்த-க்ரு’தே த்வம் து³ஷ்ட-நிவாரீ,
விஹரந் நரஹரி-கலேவரே ।
மந்த³-நிதா³ருண-க²ர-நக²ரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 4॥
த்வமவஸி வாமந ! தே³வ-ஸமாஜம்,
த்ரிபத³-மேதி³நீ-தா³ந-வ்யாஜம் ।
பாதயஸி ப³லிம் தா³நவராஜம்,
விரஸம் ரஸாதலே விவரே ।
த்ரிவிக்ரமே த்வயி புரஸ்ஸரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 5॥
ப்⁴ரமந் பு⁴வமேகவிம்ஶதி-வாரம்,
குருஷேக்ஷத்ரிய-க³ண-ஸம்ஹாரம் ।
வாரயஸி ஸர்வ-வர்வர-பா⁴ரம்,
ஸ்வபு⁴ஜே ப்⁴ராஜதி பரஶு-பரே ।
பை⁴ரவ-ஸந்நிப⁴-வீரவரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 6॥
ஸீதா-வல்லப⁴ ! ரகு⁴குல-பூ⁴ஷண !

ஜித-க²ர-தூ³ஷண ! விபீ⁴-விபீ⁴ஷண !

தவ ஸுகௌ³ரவம் ராவண-பீ⁴ஷண !

ஸமங்கிதம் லங்கா-ஸமரே ।
பாபராஶிஹர-சாப-ஶரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 7॥

நீலாம்ப³ர ஹே ! ப்ரலம்ப³-த³லநம்,
யஶ: ப்ரஶஸ்யம் யமுநா-யமநம் ।
தூ³ரம் து³ரிதம் யாதி விக³லநம்,
மங்க³ள-லாங்க³ல-முஷலத⁴ரே ।
ஸங்க³த-மத்⁴வரி-மது⁴ஸ்வரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 8॥
ஶாந்திம் கலயதி தவ கல்யாணீ,
ஹிம்ஸா-பஶுவத⁴-விரோத⁴-வாணீ ।
ஸுக³த !ஸத்³க³திம் ப⁴ஜதே ப்ராணீ,
கருணா-மமதா-ப்ரேம-ஜ²ரே ।
ப⁴வத்³-பா⁴வ-ரஸ-விபா⁴ஸ்வரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 9॥
கல்கி-கலேவர ! கர-கரவாலம்,
வஹந் புண்யமய-வஹ்நி-விஶாலம் ।
த³ஹஸி து³ஸ்ஸஹம் து³ஷ்க்ரு’த-ஜாலம்,
து³ர்ஜந-க³ர்ஜந-மஹாஜ்வரே ।
கலுஷித-கலி-காலே ப்ரக²ரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 10॥
தநோது ப⁴த்³ரம் சிரந்தநீ தே,
ஶுபா⁴நுகம்பா பரம-புநீதே ।
ஹரேக்ரு’ஷ்ண-மேஹேர-ஸுகீ³தே,
மாத⁴வ ! தவ ப⁴ஜநாவஸரே ।
மதிராஸ்தாம் த்வயி ரமேஶ்வரே ।
ஜய ஜய ஜய த³ஶரூப ஹரே !

நமோऽஸ்து தே த³ஶரூப ஹரே !॥ 11॥
– கீ³த-ரசநா : டா³ॅஹரேக்ரு’ஷ்ண-மேஹேர:
(“மாத்ரு’கீ³திகாஞ்ஜலி:”- காவ்யாத்)

